
	LAAJRAK IN NUUJLŌTA EO

	JERBAL KO ÑAN KEIN JIPAÑ & BŌK JIPAÑ ILO KALLŌJ
Ewōr elōñ kain kein jipañ ko ñan jipañ rijikuul ro emakūt ñan kallōj im bōk jipañ ikkijien aikuj ko make, ãjmour, jããn, im katak. Ippãn elōñ baamle ko, ajri in emaroñ juon eo ejkab tin kajinointata ilo baamle eo ej etal ñan kallōj. Kallōj ko rejelã kōn rijikuul rein‑‑jet iien nataer ãinwōt ebeben eo kein kajuon‑‑maroñ aikuj elaplok jipañ ko im ewōr būrokraam ko emōj karōki ñan rein.
Juon būrokraam ej naetan TRiO Student Support Services Program ak TRiO SSS. Ilo State eo an Washington, 26 jikin ko rej lelok TRiO — ilo jimwor kallōj ko ilo jukjukin pãd im jikuul ko emen‑iiō in ‑‑ ñan jipañ rijikuul ro ejjab lap joñan an baamle eo an kōmman jããn, ej kab kein kajuon ilo ebeben in baamle eo, ak ewōr nañinmej in utamwe ko. TRiO SSS ej lukun lale bwe rijikuul ro en wōr jipañ ilo aer iiãio im ilo eñjake ko ñan maroñ kadedelok aer jikuul. Ej barãinwōt lelok jerbal in tutōr ko, katakin kapeel ko ñan katak, im lelok rōjañ in jelãlokjen ko. Rijikuul ro rej bar bōk jipañ kajōbwebweik ilo jerbal ko an kallōj eo, ãinwōt wãween kanne ñan deloñe kilaaj ko, maroñ bōk jããn in jipañ, im elolo jikin jokwe. Rijikuul ro ej bar ruwainene in kobalok ilo elōñ kain iien ko ñan iiãio im katak kōn manit ko kajojo ñan jipañ er kalōk juon kumi in jarlepju ñan jipañ doon ion kããmpōj.
	
	
	Bar juon būrokraam eo emman ej CAMP ak College Assistance Migrant Program. Ej jipañ rijikuul ro rej ruwamãjet tok jen juon lal ak rijerbal ro ilo jikin kallub ko ilo jidik iien (ak ajri ro nejin rijerbal rein) ilo iiō eo jinointata in an kallōj. Remaroñ bōk kaunjel ak naan rōjañ ko kōn ejjelok wōnããn, tutōr, kaminene kapeel ko, bōk kōllã ñan wia jet men, jipañ ko an ãjmour, im jipañ ikkijien jikin jokwe.
Jikin wōpij ko ñan jipañ ro utamwe rej lukun lale bwe en ejjelok kalijeklok ilo maroñ ko ñan bōk jipañ ilo būrokraam ko an jikin jelãlokjen im jerbal ko ilo aer lelok iien kōnono im kōmman oktak ko (teej in lale joñan maroñ ko, kilaajruum, bōk jipañ jen teknalōji, im elaplok) ñan rijikuul ro ewōr utamwe im eo rej kōiie ñan deloñe kallōj. 
	Elōñ jikuul ko rej lelok būrokraam eo ejjelok wōnããn im bellok naetan First Year Experience eo emaroñ jipañ rijikuul ro emakūt ñan kallōj ilo aolepen iiō eo aer kein kajuon. 
Ebar wōr tutōr ilo ejjelok wōnããn im jikin ko ñan jeje, bōk rōjañ kōn jerbal ko kajojo, im naan in rōjañ ko kōn katak ko ñan rijikuul ro ilo aolep jikuul ko. Ekkã an jikuul ko wōr kaunjelōr in ãjmour eo an kōlmenlokjen im jikin ãjmour ion kããmpōj. Lale ta jipañ ko rej bellok ilo webjait eo an kallōj eo am. Jet būrokraam ko remaroñ aikuj juon aplikãjen.


	
	
	
	
	
	
	

	
	
	
	RAAN KO RELLAP IMAAN

· Click here to enter text.

KWAR KE JELÃ?
Kwar ke jelã bwe rijikuul ro an high jikuul remaroñ bōk kretit ñan juon kajin eo ijellokin Kajin Pãlle eo rejelã kadede? Kajjitōk ippãn kaunjelōr eo am kōn World Language Credit Program.

	LAAJRAK KO ÑAN RIJIKUUL EO ÑAN KŌMMANI
· [bookmark: _Hlk171494716]Jikejuul i jabdewōt iien intōrbiu ko rekkar.
· Kadedelok aplikãjen ko ñan deloñ kallōj im ñan jããn in jipañ ko. Ñe kwōj pepe in etal ñan juon kallōj ilo jukjukin pãd eo ak jikuul in kaminene jerbal – jããn in jipañ ko remaroñ maat, im kilaaj ko kwar kōnaan remaroñ obrak. Barãinwōt, kōjparok aolep kabe on aolep peba ko kwōj mãel i im kadeloñ onlain.
	
	
	RUBWE INNOÑ BAJJŌK KO
INNOÑ BAJJŌK: Rijikuul ro rej aikuj kwalok juon aer major im kããlōt juon jerbal mokta jen aer kããlōte kallōj eo aer.
ILO MOOL: Kanooj jab mool. 
Enañin aolep aplikãjen in kallōj ko rej kajjitōk ta major eo kwōj "lōmnak" in bōke, ak ejjab melelein men in enaaj eddeb ilō dekkã. 
Kallōj ej juon iien ñan rijikuul ro ñan etale ta itoklimo ko ippãer ilo katak ko im lale jikin eo remaroñ kōnaan major ie.
Ekkã, rijikuul ro renaaj pukōt major eo aer ej juon men eo rejañin kar roñ kake ilo high jikuul, innem ewōr joñan iien ñan aer etale im kããlōt ilo kallōj

	LAAJRAK EO AN BAAMLE EO ÑAN KŌMMANI 
· [bookmark: _Hlk171494744]Rōjañ ajri eo nejum bwe en jino karōk iien intōrbiu ko ñe ekkar. Juon intōrbiu ej juon wãween eo elap an emman ñan an ajri eo nejum jelã elaplok kōn juon kallōj im ñan an juon kallōj jelã elaplok kōn ajri eo nejum. Lale laarak in jerbal ko an intōrbiu ko.
· Jerbal ippãn doon ñan kanna ñan jããn in jipañ. Ñe emōkaj lok am kanne, emmanlok.
· Katak kōn kããlōt ko an loon jããn ilo kallōj ippãn doon. Baro jããn ñan kallōj emaroñ juon kããlōt eo emman — elaptata ñe ri high jikuul eo nejum ej bōk loon ko an federal edik‑intōrej in ak nejin jããn eo. Kōjparok; jelã kōn kããlōt ko ñan loon jããn im jerbal eo an pãrōn ikkijien baro jããn.

